
• 2020 წელი პრობლემური იყო განათლების სისტემაში, ისევე 
როგორც ბევრ სხვა სფეროში, COVID-19-მდე, საქართველოს, 
მსოფლიოს ზოგიერთი სხვა ქვეყნის მსგავსად, სრულად ონლაინ
სწავლებაზე გადასვლის გამოცდილება არ ჰქონია, ამიტომ
ბუნებრივია, რომ წარმოიქმნა ბევრი ტექნიკური და
შინაარსობრივი პრობლემა. მითუმეტეს, რომ ხარისხიანი ონლაინ
სწავლების დანერგვა მოითხოვს წინასწარი მომზადების პროცესს, 
რაც გულისხმობს ადამიანური და ტექნიკური რესურსების, 
ელექტრონული ბიბლიოთეკებისა და ტექნიკური მხარდაჭერის
ჯგუფის მზაობას.



• ასევე, ონლაინ სწავლების დანერგვაში გადამწყვეტი მნიშვნელობა
აქვს კომპიუტერულ წიგნიერებას. დღეს, განათლების
გაციფრულება თანამედროვე სამყაროს ერთ-ერთი პრიორიტეტია
და ცხადია, საქართველოც ამ მიმართულებით ვითარდება. 

• კორონავირუსის (COVID-19) პანდემიის გავრცელების შედეგად, 
თითქმის ყველა ქვეყანას მოუწია რეაგირება. შეიძლება ითქვას, 
რომ პანდემიის გამო მსოფლიოში დაზარალებულია 
ოფიციალურად ჩარიცხული სტუდენტის 99%. ეს სტუდენტები 
მონაწილეობენ გლობალურ ექსპერიმენტში, რომელიც ამოწმებს 
სწავლების სხვადასხვა მეთოდებს. 



• თუმცა სხვადასვხვა უნივერსიტეტების 
სტუდენტთა მდგომარეობა ერთმანეთისგან 
განსხვავდება. მსოფლიოს ბევრ
განვითარებულ ქვეყანაში, ელექტრონულ
სწავლებას უკვე ათეულობით წლის
გამოცდილება აქვს, სისტემაც საკმაოდ
დახვეწილი და შედეგიანია, აშშ-ში უმაღლესი
სასწავლებლების 81% სულ მცირე ერთ
დისტანციურ კურსს მაინც სთავაზობს
სტუდენტებს და ასეთ უნივერსიტეტებში
შედის მსოფლიოს წამყვენი
უნივერსიტეტებიც, მაგალითად MIT, იელის
უნივერსიტეტი და ა.შ. 

მასაჩუსეტსის ტექნოლოგიური ინსტიტუტი
(Massachusetts Institute of Technology)



სტენფორდის უნივერსიტეტი, კალიფორნია



ტუბინგენის უნივერსიტეტი, გერმანია



• საქართველოში სასკოლო და უმაღლეს სასწავლებლებში
ამ კუთხით არც თუ ისე სახარბიელო მდგომარეობაა. 
უეცრად მოვლენილი პანდემიის შედეგად, 
საქართველოს განათლების სამინისტრო ვალდებული
გახდა ახალ რეალობას მორგებოდა და სრულად
დისტანციურ სწავლის რეჟიმზე გადასულიყო, რასაც, 
ცხადია, გამოწვევების გარეშე არ ჩაუვლია. პირისპირ 
სწავლებიდან ონლაინ სწავლაზე მოულოდნელად 
გადასვლისას გაჩნდა გამოწვევები, რომელთა წინაშეც 
აღმოჩდნენ როგორც მოსწავლეები, ასევე პედაგოგები. 



• საქართველოში დისტანციური სწავლების შესახებ ჩანაწერი კანონში პირველად 2016 წელს გაჩნდა.

• საქართველოს ზოგადსაგანმანათლებლო დაწესებულებებში სასწავლო პროცესის დისტანციურად წარმართვისა და მიღებული შედეგების შეფასების წესისა და პირობების დამტკიცების შესახებ - მიღების თარიღი

• 09/09/2020



• აღსანიშნავია ის რომ, კოვიდ-19-ით გამოწვეულმა პანდემიამ კიდევ
უფრო აქტუალური გახადა ტექნოლოგიების საჭიროება
განათლების პროცესში. დღევანდელ სცენარში სწავლა ციფრულ 
სამყაროში გადავიდა, რომელშიც ვირტუალურად არიან 
დაკავშირებული პედაგოგები და სტუდენტები. ელექტრონული 
სწავლება გახდა ყველა საგანმანათლებლო დაწესებულების -
სკოლების, კოლეჯებისა და უნივერსიტეტების სავალდებულო 
კომპონენტი.

• მსოფლიოს ბევრ ქვეყანაში არის სერიოზული ტექნოლოგიური 
ინფრასტრუქტურული პრობლემები სოფლად; ამიტომ, ონლაინ 
განათლების სტანდარტები შეიძლება გახდეს კრიტიკული საკითხი, 
რომელიც მოითხოვს განსაკუთრებულ ყურადღებას.



• მიუხედავად ტექნიკური პრობლემებისა, მსოფლიოში განათლების 
სფეროში მიმდინარე პროცესებს თუ დავაკვირდებით, აშკარაა, 
ელექტრონული სწავლება დროული თემაა, უკვე საერთაშორისო 
ასპარეზზეა გამოსული და განსაკუთრებულ მნიშვნელობას იძენს 
COVID-19 პანდემიის ფონზე.



ზოგი თვლის, რომ პრობლემებთან ერთად პანდემიამ ახალი შესაძლებლობებიც 
გააჩინა: 

o სასწავლო დაწესებულებების დისტანციური სწავლების ფორმატზე გადასვლამ 
დააჩქარა ციფრულ ტექნოლოგიებში მასწავლებლებისა და მოსწავლეების 
კომპეტენციების ამაღლება. COVID-19 პანდემია ხელს უწყობს პედაგოგებს 
გამოიყენონ ახალი ტექნოლოგიები სწავლების, სწავლის და ზოგადად 
განათლების ეფექტურობის გასაუმჯობესებლად. უფრო მეტიც, COVID-19 
პანდემია ითხოვს ტექნოლოგიის, როგორც პლატფორმისა და გარემოს 
ინტეგრირებას სტუდენტების სწავლისთვის. 

o COVID-19 პანდემიით გამოწვეული საგანმანათლებლო კრიზისის საპასუხოდ 
დანერგილი დისტანციური სწავლების საშუალებებმა გამოავლინეს ახალი 
ტექნოლოგიების პოტენციალი, განსაკუთრებით მათი, რომლებიც 
ელექტრონულ სწავლებას და ინფორმაციულ და საკომუნიკაციო 
ტექნოლოგიებს (ICT) იყენებს განათლებაში.



ელექტრონული სწავლების წარმატებულ ტენდენციად შეიძლება მიკროსწავლა 
ჩაითვალოს, ელექტრონულმა სწავლებამ საშუალება მოგვცა ვისწავლოთ პატარ-
პატარა მოცულობით, რაც ნიშნავს, რომ შეგვიძლია ვისწავლოთ სამუშაო 
შეხვედრებს შორის ან საშინაო საქმეებს შორის. სწავლის პროცესის ჩვენთვის 
მოსახერხებელ გრაფიკზე მორგებით, ახალი უნარის, ცოდნის მიღების პროცესი 
ნაკლებად სტრესული ხდება და რაც უფრო სახალისო იქნება სწავლის პროცესი, 
მით მეტი სურვილი გვექნება სწავლის გაგრძელებისა და მთელი ცხოვრების 
განმავლობაში სწავლის Lifelong learning პროცესში ჩართვისა, რაც ესოდენ 
მნიშვნელოვანია პროფესიული წარმატებისთვის.



• ამასთან, არსებული გამწვავების მიუხედავად, კრიზისმა ასევე განამტკიცა 
ჩვენი რწმენა, რომ საჭიროა შემდგომი მუშაობა იმის უზრუნველსაყოფად, რომ 
ეს ტექნოლოგიები ნამდვილად ინკლუზიური გახდეს. სხვა სიტყვებით რომ 
ვთქვათ, ისინი ყველასთვის ხელმისაწვდომი უნდა იყოს და მორგებული უნდა 
იყოს თითოეული სტუდენტის სპეციფიკურ საჭიროებებზე.



• მსოფლიო უნივერსიტეტების უმეტესობის პროფესორ-მასწავლებლებმა 
დაიწყეს ონლაინ ტრენინგი რათა უკეთ შეისწავლონ და გამოიყენონ 
ელექტრონული სწავლებისა და დისტანციური სწავლების საშუალებები. 
წინათ, ბევრი მათგანი, მხოლოდ პირისპირ სწავლების საშუალებებს იყენებდა. 
გამომდინარე იქიდან, რომ ონლაინ რეჟიმში გადასვლამ მრავალი კითხვა 
გააჩინა განათლების ხარისხის შესახებ, უნივერსიტეტები ცვლიან სწავლების 
მოდელებს არსებული ინტელექტუალური კაპიტალის საშუალებით.



• გამოკვეთა საინტერესო პროცესები: მიუხედავად იმისა, რომ ონლაინ
სწავლებასთან დაკავშირებით არსებობს გარკვეული თეორიული მასალები, ის
არ არის პრაქტიკასთან თანმიმდევრული, რის გამოც არსებული მდგომარეობა
შეგვიძლია დავახასიათოთ მოვლენად, როცა პრაქტიკა წინ უსწრებს თეორიას
და კრიზისის პერიოდში დაგროვილ გამოცდილებებს სამომავლოდ ახალ
სასწავლო თეორიებად და მეთოდებად გარდაქმნის .


